
Ka tanetek ho ko tatirengan, ci’icel ho pakahadi™di ko faloco’, o nano pafaloco’ no laloma’an, o nano
salo’afang no mako ko sapi’ading to tatirengan, awaay to ko pakafiloay takowanan, o lalomowad to kako!
o riyar ato lotok ko pahapinangay, cuwa pasemer kako to finacadan, hakelongen no mako a panokay koya
pakalowiday a tatafing, o lalomowad ho kako a miliyas ato kaolahan no mako, maharek miwatawat to
kamay, tangsol to mipiyoc pasayra to toya katalawan. harateng sato kako sakacimaan a mafolaw? cima ko
papifolaway takowanan? harateng hana ko kaawa i “irang no mako ko maolahay a mafolaw, ka o
mitododay ko’orip no mako, cima ko mitoro’ay doedo sa to sakalemed, mafolaw kita anosa toor sa a
mafolaw, cuwa ka saakoway, na tatapangan awaawaay aca marapot kako, edeng aca mitododay kako
to “orip. O lalomowad ho kako, sa harakat sato ko hawang noya rakat no mako, sa’osi han ko doka’ no
tatirengan, cuwa ho pakaala toya nisa’icelan a kompay, edeng tano doka’ sato ko tatirengan ato sakacakat
sato ko rakat. Malepon to ko kafafolaw! o lalomowad ho kako, pasayra toya sapinokay a lalan, toya
mara:ay ka’ilo:lan no mako, malaheci to kora demak.

O kapah no niyaro®, talatokay (3% ¢ ¥ ) a misakoli, mikilim to saka’orip. Papidipoten nangra ko wina
ato wama to wawa nangra i niyaro’, saka o wawa ato malitangay to ko i niyaro’ay. Awaay to ko temitemik
a tapalen ko niyaro’ anini. Samaanen ko pipacakat to ’orip no niyaro’, nga’ masolot ko faloco’ no kapah a

cifaloco’ a minokay? Masamaan ko no miso a harateng?



